
家福會「家庭幸福點滴」參賽作品 
每個人追求的幸福都不同，對於我來說，能聽到家人的愉快笑聲，便能感到無

比幸福。在日常生活中，大家都不忘加添幽默、加添鼓勵、加添驚喜，可以為

辛「苦」忙碌的生活帶來一點「甜」。 

 
現在為大家分享三則生活小事，希望能為大家帶來一聲歡笑。 

 
1. 家庭幸福 - 幽默篇 
自從生下小寶寶後，家裡增加不少開支，我們夫婦倆經常都會講笑話自己有幾

窮，有幾慘，希望對方能資助自己。 

 
以下是我與老公的對話︰ 
老公︰依排我既支出好大，又要買尿片，又要買奶粉，銀包冇晒錢。 
老婆︰學我爸爸話齋，我老公搵得到(錢)，先可以(有錢)使得到，佢退休冇收
入，真係勁羨慕你﹗ 
老公︰講依 d﹗但我依個月買依樣個樣，我都使左千幾蚊。 
老婆︰學我媽媽話齋，依 d都係開心錢。 
老公︰但開心既只係得你同 BB﹗我仲有排都未出糧。 
老婆︰學我妹妹話齋，你使(錢)來使(錢)去，都係「面」個陣，有排都未見底。 
老公︰吓，但事實係我從來都冇「底」個陣。 

 
其實我好感恩有這個老公，經常為家庭付出，有時又被他的說話搞到哭笑不

得。我們一家人就在吵吵鬧鬧、說說笑笑中過日子。 

 
2. 家庭幸福 - 鼓勵篇 
疫情下，在家煮飯的日子多了。我經常要煮午餐和晚餐，照顧老公和囝囝。 

 
以下是我與老公的對話(晚飯時)︰ 
老婆︰老公，我近來煮左咁多餐飯，你最鍾意邊款菜式﹖ 
老公凝重地深呼吸回答︰老婆煮飯樣樣都好食。 
老婆︰老公你咁識講野，如果你日日搵 d野讚我，世界和平就唔係夢想啦，你
好快就拎到諾貝爾和平獎。 
老公得戚地說︰如果我唔咁答，我驚我冇命食完依餐飯。 

 
其實我們在家吃的每餐飯，菜式都非常簡單，不外乎炒菜蒸肉，但最重要是有

「對」的人能同枱吃飯，分享生活中的點滴，為飯菜加添味道。 

 
 



3. 家庭幸福 - 驚喜篇 
某天，我在網上閱讀娛樂新聞時，發現一樣有趣的資料，急不及待要與老公分

享。 

 
以下是我與老公的對話︰ 
老婆緊張地問︰老公，我發現我與台灣名模林志玲有一個共通點，你估下係

咩﹖ 
老公︰係咪年紀呀﹖因為你已經成個大媽樣﹗ 
老婆︰唔係呀，我細佢幾年，我仲叫得聲佢做「志玲姐姐」﹗再估下﹖ 
老公︰係咪學歷呀﹖ 
老婆︰唔係呀，我學歷高佢少少，我係碩士，志玲姐姐係雙學士﹗再估下﹖ 
老公︰咁到底係咩呀﹖ 
老婆︰登登登登﹗就係我同志玲姐姐都係著「42號鞋」呀﹗ 
老公無耐地說︰當你個心口有志玲姐姐咁強勁時，你再問我依條問題﹗ 

 
或者以上只是一件小(笑)事，好容易被人忽略/被人遺忘，但正因為我的家庭
中，經常都出現這些笑彈，點點滴滴，默默為我幸福的家庭生活注下養分。 


